SIFAAT E SABUTIYA AND SIFAAT E SALBIYA

Kuhuda wand e Aalam ki shaandar sifaat

Kia khuda ki sifaat ko pehchanna aasaan hai? Dunya ki khalqat ke mutalle ke zariye khuda ke wujood ko pehchanna jis qadr aasaan hai usi qadr khuda ki sifaat ko pehchana mushkil hai, aur iske loiye shaded ghgaur o fikr aur be hadd ehtiyaat ki zaroorat hai.
Yaqeenan aap iski wajah jaana chahenge? Is ki wajah bohot wazeh hai kyunke hamari kisi bhi cheez sai aur jo kuch ham is kaainaat mai dekh aur sun rahe hain khuda usse mushabehat (resemblance) nahi rakhta; lihaza khuda ki sifaat ko pehchanne ki pehli shart ye hai ke is baat ki naïf ki jaaey ke jo sifaat makhlooqat main hain wo iski zaat main nahi. Yani aalam e maadda (material world) main e kisi aik se bhi is ko tashbeeh () na dena. Is maqam par nihayat ehtiyaat ki zaroorat hogi kyunke ham maaddi dunya main pale barhe hain; hamara har waqt maaddi cheezon se taalluq raha hai aur isi se maanoos hain, lihaza ham apne maaddi rujhaan (materialistic inclination) ki wajah se tamaam cheezon ko isi ke hisaab se parakhte hain. 
Ham ne is dunya main jo kuch bhi daikha hai usme jism aur jismani khususiyaat hain. Yani tamaan maujoodat har muayyan zaman aur makan main aik makhsoos shakl o soorat rakhte hain, in haalaat main aik aisi hasti ka tasawwur karna ke jo na jism rakhti hai aur na hi zaman aur makan, magar iske ba wujood tamaam zaman aur makan ko ghaire huwe ho, nihayat hi mushkil kaam hai, lihaza ye baat bohot zaroori hai ke nihayat ghaur o fikr ke saath is raaste par qadam rakha jaey.
Albatta is nuqte ki yaad aawari bohot zaroori maloom hoti hai ke: ham khuda ki zaat ki haqeeqat nahi samajh sakte aur na hi iski ummeed rakhni chahiyye kyunke ye ummeed aur khayal aise hi hain jaise samandar ko kuze main band karna ya maan ke shikam me maujood bachche ka bahar ki dunya se ba khabar hojana, kya ye cheezain mumkin hain?
Aur yehi wo maqam hai jahan aik choti si ghalati insaan ko khuda ki marefat ke haqeeqi raaste bohot door kar deti hai jiske natije main wo but-parasti aur makhlooq-parasti ki raahon main bhatakta phirta hai.
Mukhtasar ye ke hame intehai hoshyaar rehna chahiyye aur har giz khuda ki sifaat ka makhlooqat e aalam ki sifaat ke saath muqabla nahi karna chahiyye.
Quran e majeed main irshad hota hai “Laisa kamislehi shai’un”
                                              (Koi bhi cheez is ki manind nahi hai). ……Sura e Shura Ayat 11
Umooman khuda ki sifaat ko do hisson main taqseem kiya jaata hai. Sifaate Sabootiya, yani wo sifaat j khuda main paayi jaati hain aur sifaat e salbiya yani wo sifaat jo khuda main nahi paayi jati.

Sifaat e Sabootiya
Koi cheez baghair banane wale ke nahi banti hai isliye manna padta hai ki is dunya ka koi paida karne wala hai. Isko kisi ne nahi paida kiya hai. Who hum sab ka khaliq hai. 

Khuda ke manne wale ka farz hai ki khuda jaisa hai isko waisa hi mane. Na iski murti banaye. Na dimaag mein iski tasweer soche isliye ke haathon se banane wala mujassima ya dimaag mein banne wali khayali tasweer dimaag ki paidavaar hai aur khuda khaliq hai makhlooq nahi hai. 

Iske liye chand sifaat ka jaanna zaroori hai jo ismein payi jati hai aur inka naam sifaat e sabootiya hai. Sifaat e sabootiya hazbe zail hai.

Qadeem: Khuda qadeem hai. Who hamesha se hai aur hamesha rahega kyunki na isko kisi ne paida kiya hai na isko maut a sakti hai. 

Qadir: Khuda har cheez par qadir hai. Kisi kaam ke karne par majboor nahi hai. Lihaza jisko chahta hai paida karta hai aur jab chata hai ise maut dedeta hai.

Aalim: Khuda aalim hai. Yeh sabkuch janta hai. Woh is dunya ke kisi kaam se be khabar nahi hai.

Mudrik: Khuda mudrik hai yani baghair dimaag ke sab kuch jaanta hai. Baghair aankh ke sabkuch dekhta hai. Baghair kaan ke har awaaz sunta hai. Baghair haath pair ke sab kaam karta hai. Agar woh apne kaamon mein dimaag, aankh kaan, haath aur pair ka mohtaaj ho jaye to who khuda nahi rahega. Isliye ki khuda mohtaj nahi hai.

Haiyy: Khuda sabko zindagi aur maut deta hai magar isse na kisis ne zindagi di hai aur na isko maut aa sakti hai. Woh haiyy hai yani hamesha se zinda hai aur hamesha zinda rahega. 

Mureed: Khuda mureed hai. Jo kaam jab chahta hai karta hai aur jab chahta hai nahi karta. Jab chata hai sooraj ko chamkata hai. Jab chahta hai chand nikalta hai. Jab chahta hai pani barsata hai. Jab chata hai rok deta hai. Na who kisi kaam ke karne par majboor hai na koi isko koi kaam karne ke liya majboor kar sakta hai.

Mutakallim: Khuda mutakallim hai. Jis cheez mein chahta hai apni awaaz paida karke apne bando se baatein kar leta hai. Jaise janab e moosa se darakht mein awaaz paida karke baatein ki aur hamare nabi se shab e meraj hazrat ali ke lehje mein batein ki.

Sadiq: Khuda sadiq hai. Iska har wada pakka hai. Woh har baat mein sachcha hai isliye ki jhoot bolna bura hai aur khuda har burai se pak hai. 

Sifaat e Salbiya.

Agar hum kisi aalim ko jaahil aur kisi bahadur ko buzdil samjhe to who hamse kabhi khush na hoga. Isi tarah agar hum khuda ko aisi sifaton wala mane jo sifatein ismein nahi payi jati to khuda hamse kabhi razi nahi ho sakta. 

Isliye zarorat hai ki hum unn sifaton ko bhi jaan le jo khuda mein nahi payi jati aur jinka manne wala khuda ka manne wala nahi hai. Inn sifaton ka naam sifaat e salbiya hai jo yeh hai

1. Khuda murakkab nahi: Muraqqab who cheez hoti hai jo kuch cheezon se milkar banti hai. Jaise sharbat shakkar aur pani se milkar banta hai. Khuda kisi cheez se milkar nahi bana hai. Shakkar aur pani sharbat ke ajza hai aur khuda ka koi juzz nahi hai isliye ki shakkar aur pani pehle hota hai, sharabt baad mein hota hai. Agar khuda bhi kuch ajza se milkar bana hoga to ajza pehle honge aur woh khud baadmein banega. Is tarah na woh qadeem rahega na khaliq rahega balki makhlooq ho jayega jo pehle nahi hota hai aur phir ho jata hai.

2. Khuda jism nahi rakhta: Isliye ki jism muraqqab hota hai aur makhlooq hota hai. Jabki khuda na makhlooq hai na murakkab hai.

3. Khuda ki sifatein uski zaat se alag nahi hai- yaani khuda ki sifatein ain e zaat hai kyunki agar uski zaat aur uski sifatein alag alag hongi to zati taur par khuda in sifaton se kahli honga aur jo sifaat se alag ho who khuda nahi ho sakta. 

4. Khuda maraye nahi. Yani usko dunya o akhirat mein kahin bhi koi nahi dekh sakta kyunki dikhayee dene wala jism hota hai aur khda jism nahi rakhta. 

5. Khuda kisi cheez mein hulool nahi karta: Jis tarah khaulte pani mein garmi samaa jati hai, ya baraf mein thandak, ya jism mein ruh sama jati hai. Is tarah na khuda kissi cheez mein sama sakta hai na koi cheez usmein sama sakti hai kyunki hulool jismon mein hota hai aur khuda jism nahi rakhta.

6. Khuda maqaam nahi rakhta- yani na khuda ke rehne ki koi khaaas jagah hai na uski taraf ishara kiya ja sakta hai. Kyunki ishara jism ki taraf kiya jata hai aur khud ajism nahi rakhta.

7. Khuda mehelle hawadis nahi. Yani khuda mein badalne wali koi cheez nahi. Badalne wali cheez na hamesha se hoti hai na hamesha rehti hai aur khuda hamesha se hai ausr hamesha rahega. 

8. Khuda ka koi shareek nahi- yani na khuda ki zat mein koi iska shareek hai na iski sifaton mein koi iska shareek hai na iske kamon mein koi iska shareek haiaur na uske ilawa kisi ki  ibadat ki ja sakti hai. Wohek aur akela hai aur har lihaaz se la shareek hai. 

(Ref.: Tanzeemul makatib course book #5 &A. Nasir Makaram Shirazi’s  ‘Usoole aqaid’)

